
Siebenzah!’)

antiquis in temporibus .

d6 kom der spiritus sanctus .

in specie columbae .

in einer tben bilede .

von himele in algerihte .

ze der liute gesiht .

die dere kristenheit verjahen .

same schulen wir in noch tougenliche entvahen .
s6 wir des héren gelouben verjehen
doch wir sin mit den ougen niene sehen .
er wonet iedoch mitsament uns

in namen des vateres und des sunes .
und des heiligen geistes .

beginnen wir ditzes liedes .

wie mehte ich hérre trehtin .

ware mir daz houbet érin

stelin diu zunge .

die grézen mandunge

iemer viire bringen .

ze sagen oder gesingen .

des von dir geschriben ist .

s6 manicvalt s6 d{ bist .

iz ne si daz ich genieze

do si scholten predigen daz da siu hieze .
(f tuon vile unvorhtende den munt .
der heilige geist tet in die rede kunt .
daz si wzren unbescholten .

swa si reden wolten .

daz wile ich gedingen .

unz ich langest welle sagen oder singen
wole di heiliger geist .

di tibel unde guot weist

nechein gedanc ist s6 kleine .

d{ ne wizzest in eine .

swaz s6 wir getuon ze guote .

daz sendest dli uns ze muote .

wande d( wzrlichen bist .

scrutator cordis .

und alliu herze hést geschaffen .

von diu sint si dir offen .

s6 sprichet der psalmista .

“cor mundum crea .

reinez herze schaffe d trehtin in mir .
daz ich getiirre vone dir .

sagen unde singen

dise rede bringen .

mit diner volleist .

ze lobe deme heiligen geiste”

nt wile ich iu sagen ze alleréreste .
von einer zale diu vile hér ist

der heilige geist .

des entvahen wir allermeiste .

d6 wir werden getoufet .

unde man uns dritten stunt besoufet .
doch wir einez di hoeren nennen .
wir schulen driu bekennen .

daz wazzer sehent diu ougen .

s6 wonent dr inne tougen .

pater et filius

joch der spiritus sanctus

s0 lazen wir in dar unde

des hérren Adames siinde .

iemer beliben .

unde gehiwen zuo den siben wiben .
die von deme heiligen geiste sint gescheiden .
s6 werden wir kristene die dir ér wiren heidene .
nd wile ich iu sagen ze gediute .
welich sin die siben briute .

die wir in allen gihen .

in der toufe entvahen .

joch die septem dona .

die vahen wir ouch di

daz sint die siben sinne .

der kristenlichen minne

swie witen er geverret si .

wir geloben iedoch die namen dri
eine wire goteheit

iemer an unmuoze unde an arbeit .
von den buochen wirdet uns aneschin .
welichez die siben gebe sin .

dannen wir etelich hoeren schriben .
ebenmizen den wiben .

alsam der man und daz wip .

beidiu sint ein lip .

also ist tiber die séle der geist .

aller briutegoume meist

joch der beider kint .

der lichnam guotiu werc sint .

s6 haben wir uns zuo gote gemischet .

obe der heilige geist vone siinden da niet erlischet .
nt wile ich iu sagen s

geheizen ist sapientia

diu allerérest gebe .

die ein iegelich mennische habe

von deme heiligen geiste entvangen .

di mite schulen wir langen .

an den Abrahames barm .

di ne mac uns der t6t niht getarn .

noch nechein slaht arbeit .

s6 bringet uns diu wisheit .

zuo den tugenden s6 manicvalten .

d6 ne miigen wir alten .

daz git uns got ze lone .

da leben wir mit den engelen schone .

s6 ist diu ander gebe sus

geheizen indellectus .

die wir von deme heiligen geiste schulen haben .
swaz sO wir guotes vernemen oder verstén
daz schulen wir breiten unde méren .
unser tumbern léren .

s6 migen wir wole gedingen .

swanne wir daz wuocher ze jungest viire bringen
s6 ist daz dritte donum .

geheizen consilium

s6 iz an den buochen geschriben stit .

in unser zungen quiut iz rat .

weren wir den guoten .

daz wir einander rieten .

mit triuwen joch mit wérheit .

s6 ne wzre diu heidenschaft so breit .
noch s6 manic séle in noeten .

ja schuof got mit réte .

nach sineme bilede den man .

der alliu dinc wole kan .

—[...] ein bizeichen

er wolte . sich iedoch besprechen .

mit den nidereren graden .

die gebe git uns der heilige geist von sin geniden .
s0 ist diu vierde gebe s6 .

geheizen fortitudo .

iz quiut vile rehte sterke

daz miigen wir bi den marterxren merken .

die stuonden vore den viirsten .
mit michelen getiirsten .

si ne vorhten viur noch daz swert .
si ne redeten daz gotes wort .
die bitteren kole .

si wuoschen ire stole .

mit des lambes bluote .

do starkte siu got der guote .
mit sineme heiligen geiste .

in aller wise meiste .

muoz er ouch uns beschirmen .
mennische armen

vore aller slahte leide .

unze diu séle von deme lichname scheide
s0 ist diu viinfte gebe si .
geheizen scientia .

daz quiut kunst ze diute .

unde manet uns tumben liute .
daz wir 1éren wistuom .

4ne werltlichen ruom .

durft ist guoter liste .

swa wir dienen Kriste .

der tiuvel ist s6 manicvalt .
unde hit unsere stinde gezalt .
in sine brieve gerihtet .

der wider unsich vihtet .

mit viurinen stralen .

s6 beware der heilige geist 4men .
ni schulen wir vernemen da bi .
welichez diu sehste gebe si .

ze wire sagen ich iu daz .
geheizen ist siu pietas .

daz quiut vile rehte gliete .

daz uns got behiiete .

mit sineme heiligeme geiste .
unsich vellet allermeiste .

diu starke girede und der nit
wir ne bekéren unsich enzit .
von der iibermiiete .

mit milte joch mit giiete .

die manigen meineide

werdent der séle ze leide .

si miiezen dir umbe brinnen .
wir scholten einander minnen .
mit bruoderlichen triuwen .
diu sibende gebe da bi .

heizet timor domini .

daz quiut gotes vorhte .

der himel und erde warhte .

daz an niwete stat .

wan dazz iz sin gewalt enbore hit .
daz di enzwischen ist bevangen .
daz ne hét niwet tibergangen .

des ime sin meister gebot .

diu helle vorhte in durch not .
wande die zwé geschefte .

die got mit siner krefte .

schuof nach sines libes bilede .
zwéne . sperlinge . wilde .

die ne mac nieman gevellen .

s6 wir die buoch hoeren zellen

iz ne welle got verdulten .

wir werden baz behalten .

vore aller slahte noeten .

wande uns die engele vone himele schulen behiieten
got verléch uns zwéne geiste .
under den siben allermeiste .

daz wir mit guoten listen .

got minnen und unseren néhesten .
swa wir daz zerbrechen

wir durfen niht sprechen .

daz wir gotes bot erviillen .
swederen wir minnen wellen .

den anderen hazzen 4ne not .

di minne beide sint tot .

sO stét iz an der gotes é

wir ne biren perfecti in caritaté .
die zwelivboten kdmen enein

dér in der gotes sun erschein .

nach siner urstende .

zeigte in vuoze unde hende

daz si dester baz erkanten .

daz er von deme tdde was erstanten
an den selben stunten .

er blies (iz sineme munde .

den heiligen geist in siu .

einen grozen gewalt er in verlie .
sweme si ire siinde wolten vergeben .
si hiezen in bruoderlichen leben
daz scholten wir noch behiieten .
sam si do titen

mit bruoderlichen minnen

s6 mahten wir gesinnen .

daz wir niene werden gescheiden .
dé got sunderet die lieben von den leiden .
got durch sine giiete

aber d6 samenete

mit einvaltigen muote

die zwelivboten guote .

zuo Jerusalém in ein sal

der heilige geist kom tiber siu al .
geliche in eineme viure .

si lobeten vile tiure

den himelischen kiininc eine .

ire gebet daz was reine

die dir kristenlichen wolten leben .
den wart der zweier geiste einer d6 geben .
in den tugenden allermeist .

der got die sine jungere wiste .
lérte er siu paternoster .

in siben gebe ist er

vile rehte geteilet

mit den viern wirdet der lichnam geheilet .
mit den anderen drin diu séle .

waz bedurfen wir gebe mére .

sO sprichet unser hérre dé bi .
nolite multum loqui

die rede wile ich iu zerloesen .

ir ne schulet nieht vile kosen .

sam ethnici titen .

die vile liute baten

unde winten daz siu got dester baz vernzme .
ire gebe was deme heiligen geiste niht gezame
Johannes apostolus .

ja wart er translatus

zuo den himelen von der erde .

do sach der guote werde .

also geistlichen

vile manigiu wunder unde zeichen .
ein buoch lac da beslozzen .

ja wolte er gerne wizzen

waz dar ane geschriben ware .

der engel sagete ime mzre .

“da solt iz ligen lazen

got selbe wile iz entsliezen .

al daz stdt geschriben dé

et aperire signacula .”

Johannes evangelista .

schribet vone Kriste .

unde von deme heiligen geiste .

(z den himelen allermeiste

er sagete uns urkiinde

wie er siben insigele viinde .

die wolte er gerne entsliezen

der engel ne liez in .

des was der hérre in sorgen .

er vorhte daz dir inne ware verborgen .
daz got mennische wolte vertiligen
wande unser vorderen wilen .
vermaneten sin gebot .

diu Israhele worhten ire apgote .

Uz ére gegozzen .

sit wurden diu siben insigele entslozzen
uns allen ze troste .

d6 got sine hantgetat erloste .

nl ist uns getan ze wizzen .

wie diu siben insigele wurden entslozzen .
die got hier in erde worhte

durch siner kinde vorhte

kiinde wart er ze éreste .

einer megede allerhéresten .

die boteschaft warf der angelus .

do wart er incarnatus .

Johannes in do toufte .

Judas in verkoufete .

an daz kriuze wart erhangen

d6 wéren vier zeichen ergangen .
bevolhen wart er der erde .

an deme dritten tage erstuont er werde
dod vuor er in sines vateres lant

sider sante uns der heilant .

den heiligen geist ze troste .

wie tiure er unsich do6 an der stunte erloste
nil vernemet waz ich iuch lére .

eine zale diu ist vile hére

die man siben nennet .

s6 astronomia wirdet erkennet

sibene sint der himele .

unde loufent dir nebene .

sternen sibene liehte .

die got schuof von niechte

nach sines selbes willen .

die ander stént alle stille .

ob der wolken krefte .

der wint viieret dei wazzer in lufte .
arcus treit den brunnen .

unde liuhtent uns siben sunnen .

diu maninne schinet werde .

und ist breiter denne diu erde .

diu wandelet sich doch sibenstunt .
daz ist uns allen wole kunt .

siben tage sint in der wochen

diu zale ne wirdet niemer zebrochen
ich sage iu waz daz meinet .

daz diu mzninne krump wirdet unde kleine .
also si an daz niuwe git .

unde iewederenhalben ein horn hit .
s6 nahet ire der sunne

unde benimet ire schin unde wiinne
si ne ist als6 berht niht

ir beneme der sunne daz lieht .

bi des er sie mac gereichen .

di miigen wir zwei zeichen .

merken bi den hornen .

diu kindelin niugeborenen .

biledet si an der kleine

daz ne tuont anderiu signa necheiniu
nl werdent abe sunder .

zeichen unde wunder .

diu ma&ninne welzet umbe

die wir ér sahen tunkel unde krumbe .
unde wichet von deme sunnen
dannen ire des schines was zerunnen . alsam
si die himele triben

unze si wirdet ze einer halben schiben .
daz ist daz dritte zeichen

daz magen wir aber gelichen .

in mennisches krefte .

swenne er halp krafte .

wiset an deme libe .

daz bezeichenet diu mzninne joch diu schibe
diu maninne wehset abe s4 .

unze si wirdet plena et rotunda .

ze einer vollen schiben

ni ldzen wir beliben .

die tiefen rede dare .

wir ne miigen iz allez perscrutari .

s6 verre durchgrunden .

da wirdet ze den vierden stunten .

ein zeichen nich mineme sinne .

von der mazninne

ouch megen wir diu zeichen .
mennischen gelichen .

swenne er in der jugende .

wirdet in all tugende .

wehset ze eineme ganzen manne

sO nimet er abe danne .

ie mére unze an sin ende

daz machent uns die siinde .

d6 diu mzninne swindet .

do si wider deme sunnen windet .
si ne git niht ze sedele .

an deme niuwe noch an deme wedele .
und ne wirdet niemer miiede .

daz bewzr ich an deme liede

dér vieret sie diu gotes kraft

sich verwandelet abe diu ire geschaft
ze einer halben schiben .

s6 beginnet si aber leiben

unze die drizic tage ergént .

daz ist daz viinfte zeichen

tunc erunt signa

zeichen werdent aber si .

an der mzninne .

unde an deme schine dir inne
krump wirdet si unde smal .

diu ér was sinewel sam ein bal .
zeichen tuot si in eineme horne
alsam ér di vorne .

do si ze éreste an daz niuwe gie .
diu selben zeichen sihet man hier .
ér der manot ergé .

siben zeichen tuot si ér .

als6 ir mich hoertet nennen

da miget ir bi bekennen
mennisches tugende .

ja wirdet dicke in alter sam in jugende
unsich ne haben die mage betrogen .
der sunne l6ufet den bogen .

diu mzninne die senewen

daz miazent si an den himelen

der sunne gt die kriimbe

diu mzninne kumet umbe .

in einliven tagen . ér

der terminus gesté

ze dere selben jares vriste .

daz vunden si mit listen .

der sunne stimet sich under diu
der muoz sineme cursu .

zweliv zeichen durchgin

in der iegelicheme stin .

zwa wile oder dri .

daz vunden astronomi

er kom unze an daz trum .

sol in aquarium .

s6 kumet vile schiere after des

sol in pisces .

er kumet unze an daz trum

sol in taurum .

s6 kumet gezale s6 daz geschoz .
sol in geminos .

er kumet unze an daz trum .

sol in cancrum .

50 kumet abe nich deme

sol in leonem .

56 kumet aber nich deme

sol in virginem .

s6 kumet danne vile vram .

sol in libram .

50 kumet aber nach deme

sol in scorpionem .

er kumet unze an daz trum .

sol in sagittarium .

s6 kumet ze allerjungeste an daz trum .
sol in capricornum .

wie mahten wir daz riten .

vone wanne daz allez ist computatum .
die philosophi daz jir vunden

in wilen unde stunten

mandden und in wochen .

daz hén ich allez argumentando gesprochen .
von der maninne

zénzic tlsent mile

unde sehse unde zweinzic

dar zuo tlsent zwire

sam vile dannen

hin Gf zuo dere sunnen .

drie stunte samenunge abe si .
habent duodecim signa .

dar under stit macrocosmus .
die méze vant Pythagoras .
manigiu wunder dé bi .

vile sagacis ingenii .

got schuof den sunnen .

deme tage ze mandunge .

unde die maninne da bi .

ut praeesset nocti .

daz si lieht bare .

dere naht vore wzre .

schuof sternen da zuo .

die loufent spéte unde vruo .
daz sint siben zeichen .

diu sich allezane wegent unde leichent .
doch unsich dunken stille .
tamquam scintillae .

beidiu wile unde stunte .

0,471
0,472
0,473

0,475
0,476
0,477
0,478
0,479
0,480
0,481
0,482
0,483
0,484
0,485

0,490
0,491
0,492
0,493
0,494
0,495
0,496
0,497

0,511
0,512
0,513
0,514
0,515
0,516

in arundinet0 discurrunt .

da septiformis .

siben bilede d bist .

hérre in diner goteheit .

din gewalt ist michel unde breit .

der chrisma joch daz oleum .
bezeichenent den spiritum sanctum .

di mit er uns den heiligen geist verlihet .
di werdent ouch alle keisere mit gewihet .
da wart ouch Adam mit bestrichen .

do6 Luzifer hate beswichen .

db er iibergieng die gotes é

do vienc er oleum misericordiae .

mit deme oleo wart er erbarmet .

da wirdet diu kristenheit mit gefirmet .
alliu goteshis bestiftet .

nunnen unde miiniche . ze gotes dieneste gerihtet
s6 vinden wir aber geschriben dé

wie Johannes wihte in Asia .

sebtem ecclesias

den heiligen geist bezeichenet noch daz .
an den selben buochen

wolten wir ez witen suochen .

s6 vunden iz die pfaffen .

daz ein iegelich mennische bi sibenen ist geschaffen
ni schulen wir niene erwinden .

ér wir underbinten .

die rede disen liuten .

allegorice gediutet .

s6 daz wip wirdet swanger .

sb ne ist niht langer .

der sime verborgen .

ware unze an den sibenden morgen

s6 verwandelet got der guote .

den simen ze bluote .

tiber siben tage s6

wirdet daz bluot caro .

dannen tiber siben tage .

wehset dder unde mage .

tiber siben tage kumet iz aber ne eine

sO6 wehset daz bein .

s6 schepfet danne der gotestrit .

tiber siben tage die hit .

hir unde nagele

tiber tage sibene .

daz sint sehs wochen .

s6 ist der mennische aller geschaffen .
nd wile ich iu sagen ze diute .

0,524
0,525
0,526
0,527
0,528
0,529
0,530

0,532
0,533
0,534
0,535
0,536
0,537
0,538
0,539
0,540

0,545

0,557
0,558
0,559
0,560
0,561
0,562
0,563
0,564
0,565

umbe siben alter der liute

dei nenne ich iu s .

daz ein ist infantia .

s0 ist daz ander aber si .
geheizen pueritia .

s0 ist daz dritte aber sa .
geheizen adulescentia .

s0 ist daz vierde aber sus .
geheizen juventus .

ze wire sagen ich iu daz .

daz viinfte heizet aetas .

s0 ist daz sehste aber sus .
geheizen senectus .

ze wire sagen ich ju daz .

daz . decrepita aetas .

ist daz sibende genennet .

da mit uns des libes zerrinnet
von deme heiligen geiste .
haben wir siben liste .

also stat geschriben da .

daz ein ist grammatica .

s0 ist diu ander aber s4 .
geheizen dialectica .

diu dritte heizet musica .

diu vierde rethorica .

s0 ist diu viinfte aber sa .
geheizen arithmetica .

s0 ist diu sehste s4 .

geheizen geometria .

sibende der liste vrie .

verléch uns got ze minnen .
die sint erwelt iz anderen den sennen .
wir schulen iu antvristen

von den siben listen .

vile underschidelichen des .
umbe die septem liberales artes .
daz eine ist der

gewizzente in den buochen .
der ander dér engegene .

der die wérheit unde die louge .
enzwischen den beiden .

mit gevuoge kan bescheiden .
der dritte der mit kiinste .
ein sanc wole kan gerihten .
der vierde deme des got gan .
daz er daz lant rehte wole kan .
al nich sineme willen .

der viinfte der kan zellen .

0,569
0,570
0,571

0,574
0,575
0,576
0,577
0,578
0,579
0,580
0,581
0,582
0,583
0,584
0,585
0,586
0,587
0,588
0,589
0,590
0,591
0,592
0,593
0,594
0,595
0,596
0,597
0,598
0,599
0,600
0,601

0,602
0,603
0,604
0,605
0,606
0,607
0,608
0,609
0,610

0,611

0,612

0,613

der sehste der kan mezzen .

unde hit sich gevlizzen .

der sibende mac gelernen .

daz er kiuset an den sternen .

vile manigiu zeichen bi der naht .
diu wunder manicslaht .

die von den siben sinnen

der mennische mac gewinnen .
swanne daz kindelin wirdet geboren .
sO schal iz der vater wole bewaren
unze an den vierzigesten tac .

wande diu muoter ne mac .

vore den ire noeten .

daz kindelin behiieten

s6 grife danne diu muoter dér zuo .
unde bewar iz spate unde vruo .

diu siben jar mitalle .

daz iz in daz wazzer niene valle .
noch in deme viure niene verbrinne .
unz iz den heiligen geist gewinne .
ze siner é toufe .

unde ér iz der tot begrife .

s0 schol der éwart .

mit den gotes worten

sinen pfarreman bewarn .

daz ime der tiuvel niene miige getarn .
nach der kerrine

umbe die schulde sine

die siben jar mitalle .

daz er in daz unreht niene valle .
noch in siinden niene verbrinne .
swenne er gotes hulde gewinne

swer gotes sO verlougenet .

daz er sineme ebenkristene tuot den tot .
der hit sich selben erslagen .

s6 wir dei buoch hoeren sagen .

s6 schal er vile harte gihen .

vierzic tage entvahen .

mit der stble von dem pfaffen .

alsam der mennische in vierzic tagen wirdet geschaffen

ze brote unde ze brunnen .

s0 ist er aber deme tiuvel entrunnen .
ze wire sagen ich iu daz

unde wirdet lebentic alsam er ér was .
nd vernemet ir wole ze gediute .
tumben leie liute .

ir maget vile wole verstanten .
dunket iz iuch niht enblanden

0,620
0,621
0,622
0,623
0,624
0,625
0,626
0,627
0,628
0,629
0,630
0,631
0,632
0,633
0,634
0,635
0,636
0,637
0,638
0,639
0,640
0,641
0,642
0,643
0,644
0,645
0,646

0,650

0,652
0,653
0,654
0,655
0,656
0,657
0,658
0,659
0,660
0,661

swanne der man vihtet

sin wafen Gf rihtet .

s6 kéret der manslegge .

deme swerte daz ein egge

iiber sin se[l]bes houbet .

50 wirdet diu séle ertoubet .

den lebentigen schal er vasten .
den toten lazen rasten .

im ne ist dere vasten borenot .

er hit ime selben getin den t6t
wir werden siben stunte .

von den siinden entbunden .

ob wir iz gevorderen s

ze alleréreste in baptismo .
geantlizet wirdet uns aber si .

in sancta eucharistia .

s6 wirdet diu séle vile vro .

dritten stunte in martyrio .

daz reine almuosen .

schal unsich ze deme vierden male erloesen .
ze deme viinften male diu vaste .
diu minne ist allerbezzeste

die wir ze deme sehsten male scholen haben
ob wir siben stunte vergeben
unseren vianden

s6 werden wir erloeset von des tiuveles banden .
siben stunte geschihen

zeichen in al gihen

als6 unser hérre wart geboren

do6 wart ze Réme erkoren

ein kiininc der wart genennet sus .
Caesar Augustus

der richesenete do .

gewalticlichen in toto mundo .
der kiininc bezeichenete

den alwaltigen got .

keiser aller kiininge

der des tages kom her in erde
unde hier richesen began .

unze er unsich alle gewan .

Uz des tiuvels gewalt .

sam ¢én vile dicke uns vore hét gezalt .
der kiininc got niene vorhte .
iedoch vride er worhte

in allen den richen .

sb si niene gewunnen samelichen .
des selben tages kom uns aber sé .
von den himelen pax vera

0,662
0,663
0,664
0,665
0,666
0,667
0,668
0,669
0,670
0,671
0,672
0,673
0,674
0,675
0,676
0,677
0,678
0,679
0,680
0,681
0,682
0,683
0,684
0,685
0,686
0,687
0,688
0,689
0,690
0,691
0,692
0,693
0,694
0,695
0,696
0,697
0,698
0,699
0,700
0,701
0,702
0,703
0,704
0,705
0,706
0,707
0,708
0,709

aller vride bezziste .

mit deme heiligem Kriste .

des loben wir den dinen sun

qui fecit utraque unum .

an den selben stunten

die wéren gevangen . unde gebunden .
in karkeare gestdzen .

die hiez der kiininc lazen .

dé hiez wirken aber si .

eine wige diu hiez drachma .

er gebot in bi deme halse .

daz si die ime gaben ze zinse .

alle geliche .

die dir wiren in sinem riche .

diu dri pfenninge wac

d6 schach an deme selben tage .
daz uns got gevrite

von vile micheleme strite .
gelouben wir die namen drf .

mit dem zinse biren wir vri .

ze deme éwigem libe .

ja wart der kiininc edele geboren von eineme wibe .
Caesar Augustus

do tet er aber sus .

vile wislichen

er vertreip Gz sineme riche .

die ire hérren wéren getrunnen .
den wolte er sines landes nieht gunnen .
die des niht wolten tuon .

die hiez er alle houbeten

an deme einen tage ze wire .

hiez er slahen mére .

denne drizic tisent libe .

manne unde wibe .

die ire heimuote . niene mahten gereichen
daz was daz vierde zeichen .

daz sint noch die verworhten .

die got niene wellent viirhten
noch ire schepfare minnen

die sint ire hérren entrunnen

an deme jungesteme tage .

mit deme éwigeme slage .

slehet si got ze tdde

mit libe joch mit séle .

in daz apgriinde

da wonent si iemer 4ne ende

des selben tages schein ein sterne .
daz sihen ungerne .

0,711
0,712
0,713
0,714
0,715
0,716
0,717
0,718
0,719
0,720
0,721
0,722
0,723
0,724
0,725
0,726
0,727
0,728
0,729
0,730
0,731
0,732
0,733
0,734
0,735
0,736
0,737
0,738
0,739
0,740
0,741
0,742
0,743
0,744
0,745
0,746
0,747
0,748
0,749
0,750
0,751
0,752
0,753
0,754
0,755
0,756
0,757

die juden in deme lande

daz zeichen was in ante .

daz was gewissaget ér .

d6 kom lumen de lumine .

lieht von liehte

got von himele brihte

uns daz éwige lieht .

daz ne lihte ér bevore nieht .

den die in dere vinster wiren .

d6 der mane joch der sunne ire schinen verbéren .
nd saget uns der guote Matheus

wie ein giildin circulus .

alumbe [vienge] den sunnen .

d6 diu maget den gotes sun hate gewunnen
der mit siner krefte .

umbe vhet alle geschefte .

in caelo et in terra .

in deme apgriinde als6 verre .

do er die helle besl6z unde Gf tete .
mundum pugillo continet

d6 wart ein zeichen vile groz

durch die Tiber vloz

mitten iiber ein 6levaz .

daz vile manic man gesach

ze wire sagen ich iz iu

daz wéren zeichen sibeniu .

diu in deme eineme tage geschihen .

s6 Romere jahen .

dé bezeichenete daz oleum

magnum misterium

wie uns got allenthalben

die wunden wolte er salben .

mit sineme heiligen geiste

daz bezeichenete daz oleum allermeiste .
ni erteilent uns die canones .

septem generationes

unde zelent von eineme rippe .

vile rehte siben sippe .

Matheus zelt uns da bi .

sex aetates mundi .

dere werlt sehs altere .

in deme sibenden werden wir behall]ten .
ze deme éwigen libe

da unsich in libro vitae schribet .

nd hoeren wir dei buoch jehen .

wie eineme iegelichen mennischen schol geschehen .
ze sineme lebene

herzenleit sibene .

0,760
0,761
0,762
0,763
0,764
0,765
0,766
0,767
0,768
0,769
0,769a
0,769b
0,770
0,771
0,772
0,773
0,774
0,775
0,776
0,777
0,778
0,779
0,780
0,781
0,782
0,783
0,784
0,785
0,786
0,787
0,788

0,794
0,795

0,798
0,799
0,800
0,301
0,802
0,303

in deme sibenden leide .

schal er von der werlte scheiden .

ze der éwigen heimuote .

da vergizzet er siner noete

daz sagen ich iu ze wire .

di dunkent tdsent jire

nieht langere . newar sam ein tac .
nechein ouge ne mac .

die genade durchschouwen

die wir di schulen biwen

besitzen unde niezen .

dannen der tiuvel

durch sin {ibermuot

in die helle wart bestozen

wir brinnen in deme sibenten zite .
unde heizen Ismahelite .

in tertia aetate .

mit des hérren Abrahames rite .
wurden wir kint der diu

von dannen ne haben wir triuwe .

wir scholten heizen Israhel

behielte wir unser é

diu werlt ist komen unze an daz trum
genus viperarum .

heizen wir vile rehte .

wir biren der viperen geslehte

des hérren Abrahames Sire .

diu was niunzic jire

ér si kint gewiinne .

bi deme ire manne .

ja loubete ime diu vrouwe .

daz er slief bi siner diuwe .

dé bi gewan er ein kint

dannen huop sich diu kristenheit sint .
der engel sprach zuo Abrahame .

“din kone Sara

schol dir ein sun gebern .

des di ni vile lange begundest gern .”
des vrouweten si sich beidiu

si hiezen daz kindel unde die diu .

(z deme hove werfen .

“nl wir des kebessunes nieht bedurfen .
also zelt uns daz liet .

von deme sune kumet diu heidenische diet
die ébréischen liute .

die gote waren triite .

vone der vrouwen Saran .

hei wie manige werlt si sint gebdren

0,808
0,809

0,811
0,812
0,813
0,814
0,815
0,816
0,817
0,818
0,819
0,820
0,821
0,822
0,823
0,824
0,825
0,826
0,827
0,828
0,830
0,831
0,832
0,833
0,834
0,835
0,836
0,837
0,838
0,839
0,840
0,841
0,842
0,843
0,844
0,845
0,846
0,847
0,848
0,849
0,850
0,851
0,852

n{ vernemet waz ich iuch lére .
waz wirdet deme manne mére .
al des er gewinnet

s6 ime des libes zerrinnet .

er ne habe ez hine viire gesendet .
s6 ist iz wole gewendet .

da ne verizzet iz ime daz rot .
daz beheltet ime got .

vore der milwen unde vore deme diebe
tuot iz iuwer séle ze liebe
denket an den kiimftigen t6t .
der iu alle tage nihet .

mit micheleme zorne .

s6 begegenet iu dé vorne

got mit sineme lone .

in aeternq mansione

ni loben wir minen trehtin .
joch den heiligen geist sin .

die namen alle drie .

septies in die

alle tage siben stunte .

lobet dich vile manic munt .

ze vespere joch ze mettene .
schulen wir spite unde vruo sin .
ze gotes dieneste .

daz gebiutet uns der psalmista Dévit .
d6 er machete die tagezit .

ze prime joch ze terzje .

loben wir gewisse .

ze sexte und ze none .

s6 loben wir dich schéne .

an der compléte .

loben wir dine giiete .

s6 dii vile wole wert bist .
laudate dominum de caelis .

ni lobent dich aber sa .

sol et luna .

der sunne joch diu maninne .
die sternen loben dich under in
unde loben dich trehtin iiberal .
beidiu berc unde tal .

holz unde steine .

loben dich trehtin eine .

unde al daz Gf der erde ist .
laudate dominum in excelsis .
ni loben dich trehtin aber si .
maria et flumina .

wazzer unde brunnen .

0,860
0,861
0,862
0,863
0,864

0,866
0,867
0,368
0,869
0,870
0,871
0,872
0,873
0,874
0,875
0,876
0,877
0,878
0,879
0,880
0,881
0,882
0,883
0,884

0,889

0,891
0,892
0,893
0,894
0,895
0,896
0,897
0,898
0,899
0,900

unde loben dich alle zungen .
vische . unde vogellin .

loben dich hérre trehtin .
loben dich diner krefte .

alle die geschefte .

daz lebentiges af der erde ist .
laudate dominum de caelis .

nii loben dich trehtin werde .
die himele joch diu erde .
loben dich hérre da bi .

omnia sidera caeli .

joch daz firmamentum .

lobe [dich] hérre unde den dinen sun .
die wurze joch daz ander krict .
loben dich hérre gotes triit .
wande di des schepfxre bist .
laudate dominum in excelsis
nii loben wir dich aber s4 .

in psalterio et cithara .

mit salmen joch mit seitenspile .
dich lobent engel vile .

ane roufent si dich sus .

alle quedent si “sanctus

allez daz Gf deme himele ist .
laudate dominum de caelis .

ni loben dich trehtin aber sa .
rores et pruina .

regene unde die winde .

unde alliu apgriinde .

die biihele joch die lewen .

die beche joch die séwe .

unde al daz dir ie wart unde iemer ist .
laudate dominum in excelsis
disiu dinc sint alliu geordenet .
sb ez got selbe gebot .

deme heiligen geiste ze éren .
daz wir sin lop dir mit méren .
ni loben wir in mit rehte .

sine genide ist manigere slahte .
iiber unsich mennischen arme .
von ime s6 biren wir warme .
von ime s6 haben wir varwe .
von ime s6 biren wir marwe .
von ime sd biren wir griiene .
von ime s6 biren wir kiiene
von ime sb biren wir schoene
in hiute joch in hére .

von ime s6 biren wir reine .

0,912
0,913
0,914
0,915
0,916
0,917
0,918
0,920
0,921
0,922
0,923
0,924
0,925
0,926
0,927
0,928
0,929
0,930
0,931
0,932
0,933
0,934
0,935
0,936

0,938
0,939
0,940
0,941
0,942
0,943
0,944
0,945
0,946
0,947
0,948
0,949

in vleische joch in beine .

von ime s haben wir den ganc .
von ime s6 [haben] wir den gedanc .
von ime daz wir gehoeren .
sehen unde riieren .

stinken unde smecken .

slafen unde wachen .

loufen unde springen .

sagen unde singen .

ligen unde leinen .

siuften unde weinen

sitzen unde stanten .

mit vuozen joch mit handen .
mit libe joch mit séle .

s6 loben wir den dinen geist trehtin hérre .
durch des heiligen geistes minne
s6 vant disiu kurzlichen wort .
ein priest der hiez Arnolt .

von siben allermeiste

saget er von deme geiste

daz er deste mére entgelte .
swer sO die zale beschelte .

wir lasteren weter unde zit .
unde allez daz uns got git .

sin selbes willen wir nieht erkennen .
swie dicke wir in nennen .

der tiuvel heizet sinen 4tem .

die kristenheite verraten .

joch des wiren gelouben .

alle tage berouben .

manigere guoten werke .

irret er unsich starke .

daz allerhéreste urschim .

s6 gemarteret wart min trehtin .
daz heizet er ane schrien .

die vile tumben leien .

joch die mittewochen .

in der Osteren wochen .

si sprechent daz si krump si .
“venite benedicti .”

singet man vile gewisse .

des selben tages ze messe .

da mit ladete . min trehtin .

ze allerjungeste die rehten .

in sines vateres riche .

da lebent si geistlichen .

iemer 4ne ende .

nl heben wir Gf die hende .

MO14: Priester Arnold: "Loblied a.d. hl. Geist’ (Von der Siebenzahl’)

Normalisierter Lesetext

0,950
0,951
0,952
0,953
0,954
0,955

in der wiren minne .

unde biten daz wir die stimme .
als6 siieze miiezen [hoeren] .
[ze] den himelischen koeren .
miiezen wir geladet sin .

in iudicio domini .

